Сыктывкарын заводитіс уджавны «Менам документъяс» канму да муниципальнӧй услугаяс сетӧм вылӧ бокын уджалысь медводдза офис

Бокын уджалан офис система отсӧгӧн республикаса олысьяслы канму да муниципальнӧй услугаяс лоасны тӧдчымӧн судзсянаджыкӧн. Ставнас Сыктывкарын кутас уджавны уна мога шӧринъяслӧн 40 бокын уджалысь ӧшинь, сэтчӧ тшӧтш пырӧ «Менам документъяс» ӧнія шӧринлӧн 13 ӧшинь. Во помӧдз быд муниципалитетын кутасны уджавны «ӧти ӧшинь» принцип серти уджалысь федеральнӧй, дінму да муниципальнӧй услугаяс сетысь уна мога шӧринъяс.

Коми Республикалӧн информатизация да связь комитетса юрнуӧдысьӧс вежысь Наталья Жегуновалӧн кывъяс серти, медводз, Уна мога шӧринлысь выль филиал лӧсьӧдӧма бизнес-ӧтувъяскӧд уджалӧм вылӧ.

«Юридическӧй кывкутысьяслы да асшӧр уджалысьяслы канмукӧд бура йитӧд кутӧмыс сідзжӧ зэв колана, кыдзи и торъя гражданинлы. Тадзи, бизнеслӧн лоас нӧшта ӧти инструмент кутны йитӧд канму структураяскӧд. Но тайӧс оз ков гӧгӧрвоны сідз, мый УМШ-лӧн уджыс сӧмын юридическӧй кывкутысьясӧс могмӧдӧм, - гӧгӧрвоӧдіс Наталья Жегунова. - УМШ банк отсӧгӧн дась сетны услугаяс уна сикас шыӧдчысьяслы, кодъяс оформитӧны филиалъясын социальнӧй услугаяссӧ: пособиеяс, компенсацияяс, субсидияяс».

«Менам документъяс» бокын уджалан местаын шыӧдчӧмъяссӧ, ӧчередьысь кындзи, вермӧны примитны водзвыв гижӧдчӧмӧн Телефонӧн могмӧдан дінму шӧринлӧн ӧтувъя телефон пыр -  8 800  200 8212. Россия пасьта звӧнитны позьӧ мынтысьтӧг.  

